
m. 427. Frumvarp
til laga um bráðabirgðaverðtoll.

Frá meiri hl. fjárhagsnefndar.

. 1- gr.
Innkaupsreikninga yfir eftirtaldar vörur, sem fluttar eru hingað til lands 

og ekki eru af innlendum uppruna (endursendar ísl. afurðir) né teljast til 
farangurs ferðamanna, skal hlutaðeigandi lögreglustjóri, 1 Reykjavik tollstjóri, 
stimpla á þann hátt, sem segir i 1. gr. laga nr. 5 3. apríl 1928, með þeim hundr- 
aðshlutum — þar i talinn verðtollyr, er á vörunni hvílir samkvæmt lögum nr. 
47 1926 og nr. 5 1928 — af innkaupsverði þeirra, kominna um borð í skip, er 
flytja á vörurnar hingað til lands, sem liér greinir:
A. Með 50% stimplast reikningar yfir eftirtaldar vörur:

Andlitsduft, andlitssmyrsl, ilmsmvrsl og aðrar kosmiskar vörur. Blóm 
og plöntur lifandi. Flugeldar og efni í þá. Jólatré. Leikföng, handhnettir og 
jólatrésskraut. Loðskinn. Loðskinnavörur. Málverk. Mvndir og myndabæk- 
ur. Skrautfjaðrir. Skrautgripir og myndir úr marinara, gipsi, steini o. fl. 
Vörur úr gulli. Vörur úr pletti. Vörur úr silfri. Þurrkaðar plöntur, blóm  og 
blómsveigir.



B. Með 30% stimplast reikningar yfir eftirtaldar vörnr:
Aldinhlaup og aldinmauk. Ávextir niðursoðnir. Egg og eggjaduft. Bjúgu 

(pylsur). Grammofónar og tilhevrandi. (irammofónsplötur. Húsgögn til- 
búin. Kéx og kökur. Kvikmyndir. Lakkris. Legsteinar. Mótorhjól. Mynda- 
vélar og hlutar úr þeim. Rammar og rammalistar. Spil.

C. með 15% stimplast reikningar yfir eftirtaldar vörur:
Blaut sápa (græn- og kristals). Blikkkassar. Burstar og sópar. Hand- 

vagnar, hestvagnar. Hart brauð (skipsbrauð og skonrok). H ljóðfæri alls- 
konar. Hurðir, gluggar og karmar og annað smiði til liúsa. Hvalafurðir. Jarð- 
eph. Kreólín. Kringlur og tvíbökur. Mvndamót. Xiðursoðin mjólk. Olíu- 
fatnaður úr öðru en silki. Reikni- og talningarvélar. Róðrarbátar og pramm- 
ar. Skófatnaður úr skinni og flóka. Skrif- og aðrar skrifstofuvélar. Smjörlíki. 
Strigaskór með leðursólum. Svínafeiti. UHarband. Yagnáburður. Þvottaefni.

Verði ágreiningur um flokkunina, fellir fjármáiaráðherra um það fulln- 
aðarúrskurð.

2. gr.
Ákvæði 1. gr. laga nr. 5 1928 um sýning innkaupsreikninga og ákvæði 2. 

gr. sömu laga og gildandi reglugerð um verðtoll gilda einnig um gjald og inn- 
heimtu samkvæmt 1. gr. þessara laga. Ráðherra getur með reglugerð sett .nánari 
reglur um þetta gjald, og má þá þar ákveða sektir fyrir brot á ákvæðum lag- 
anna eða reglugerðarinnar.

3. gr.
Með lögum þessum falla úr gildi allar þær undanþágur frá verðtolli, sem 

veittar hafa verið að undanförnu, nema fyrir hráefni eða efnivörur, vélar og 
áhöld, sem eingöngu er notað til innlendrar framleiðslu.

4. gr.
E f óeðlilega lágt eða grunsamlegt verð er gefið upp á innfluttri verðtoll- 

skyldri vöru, er tollheimtumanni rétt að ákveða sanngjarnlegt verð á þeirri vöru 
til verðtollsákvörðunar.

5. gr.
Lög þessi öðlast þegar gildi og gilda til ársloka 1934.

G r e i n a r g e r ð .

Frv. þetta er flutt eftir beiðni fjármálaráðherra.
Frv. miðar að þrennu: 1) að afla fjár í ríkissjóð, einkum vegna kreppuráð- 

stafana, 2) að styðja innlendan atvinnurekstur og þar með að draga úr at- 
vinnuleysinu, og 3) að draga úr innflutningi óþarfs og miður þarfs varnings 
og styrkja þar með viðskiptaaðstöðu vora við útlönd. Öll eru þessi verkefni 
brýn og aðkallandi. Hinsvegar getur það verið álitamál, hverjar vörur skuli 
látnar falla undir þennan aukatoll og hversu hátt skuli ákveða tollstigið fyrir



hverja eina vöruteguhd. —  Um þetta atriði hafa nefndarmenn óbundna að- 
stöðu.

Frv. fylgdu m. a. eftirfarandi athugasemdir:
Frumvarpið miðar að því meðal annars að koma á samræmi í verðtolls- 

löggjöf. Með það fyrir augum og til að gera auðveldari innheimtu tollsins er 
ekki upp tekinn nema einn nýr flokkur, þ. e. fyrir algerðan „luxus“ varning og 
óþarfa. Hinsvegar eru ýmsar vörur, sem enginn verðtollur er greiddur af nú, 
teknar upp i lægri verðtollsflokkinn, 15%, og ennfremur aðrar vörur, sem nú 
tilheyra þeim flokki eftir núgildandi verðtollslögum, færðar upp i hærri flokk- 
inn, 30%. Á þennan hátt ætti verðtollurinn að ná betur tilgangi sínum, þeim, að 
afla ríkissjóði tekna, án þess þó að íþyngja innlendri framleiðslu og hinni almennu 
neyzlu í landinu. Flokkuninni er því þannig hagað, að tollurinn sé sem víðast 
til verndar innlendum framleiðslugreinum, en íþvngi á hinn bóginn þeim út- 
lendum vöruviðskiptum sérstaklega, sem talizt geta miður nauðsynleg. Toll- 
urinn miðar með þessum breytingum að því að draga úr innflutningi. Það er tak- 
markið, þótt leiðirnar séu tvær. Annarsvegar efling innlendrar framleiðslu, 
hinsvegar takmörkun þeirrar nevzlu, sem byggist á innflutningi erlends luxus- 
varnings og óþarfa.

Vörur þær, sem taldar eru í flokki A, eru hreinn óþarfi að mestu, og því 
ekki nema sjálfsagt, að þær beri liáan toll, ef þær eru fluttar inn. Aftur á móti 
geta ef til vill verið skiptar skoðanir um það, hvort allar þær vörutegundir, 
sem taldar eru i hinum flokkunum, B og C, eigi þar heima.

Vörutegundir i C-flokki getum vér framleitt sjálfir og því ekki ástæða til 
að greiða fyrir innflutningi þeirra með tollívilnunum, sem raunar eru ekki í 
samræmi við núgildandi tolllög. (Hráefnin bera sama toll). Hljóðfæri eru dýrir 
munir, sem tiltölulega fáir geta veitt sér, og virðist því eðlilegt, að þau beri nokk- 
urn verðtoll. Að leggja verðtoll 15% á skófatnað er í samræmi við það, að verð- 
tollur þessi hvílir nú á öllum almennum fatnaði og verður til að styðja innlenda 
skófatagerð. Auk þess mvndi verðtollur á skófatnaði ekki koma að öllu leyti nið- 
ur á neytendunum. Verzlunin myndi bera hann að nokkrum hluta.

Erlent smíði þurfum vér naumast að flytja inn. En í þeim liggur mikil 
erlend vinna, sem er ekki nema sjálfsagt að leggja toll á.

Það munu vera nokkuð skiptar skoðanir um hækkunina á tolli á jarð- 
eplum og mjólk. Þegar þess er gætt, að kartöflunevzla er tæp 40 kg. á mann, 
er ekki nema eitthvað %— y15 á móts við það, sem tíðkast í nágrannalöndun- 
um, og að vér flytjum irtn nærri helminginn af þessari litlu neyzlu vorri, er full 
ástæða til að reyna að hlúa að kartöfluframleiðslunni á allan hátt. Þessa litlu 
tollvernd má skoða sem einn lið í þeirri viðleitni. Sennilega neytum vér þeim 
mun meiri kornmatar en aðrar þjóðir, sem vér neytum minna af jarðeplum 
en þær, eða þvi sem næst.


